
   Хĕвеллĕ кун. Тулта тумлать тумлам

Сар улăм витнĕ пӳрт çинчен.

Шутлаттăм эп: хăçан çитет çулла?

Тăкăрлăкпа çара уран чупма

Ачасемпе каç кӳлĕм киличчен.

Чӳречерен пăхатăп: шурă юр

Анкартинче выртать, ав, тăршшĕпе...

Ăна хупланă ансăр вăрăм пир —

Ăна анне-мĕн сарнă шăнтнă ир.

Юр евĕр шуралма тăсăмĕпе.

Куçа уçсассăн ыйтрăм аттерен:

Ăçта пичче кайса ирех тухса?

Атте каларĕ: «Вăл халь пӳрт çинчен

Юр антарать çав юр шывланиччен.

Тухса эс кур, мĕн кирлĕ тăхăнса».

Хăпартăм эпĕ кăмака çине

Ура сыратăп пуртенке илсе.

Алла тытса анне кăçаттине

Эп тăхăнатăп пит хĕпĕртесе:

Тула, тула часрах чĕнет çурхи тĕнче

Пурне, пурне çак çур куйĕсенче.

  